ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

 Իրավական ակտի ընդունման անհրաժեշտությունը.
Սույն ՀՀ կառավարության նախագծի (այսուհետ` Նախագիծ) ներկայացումը պայմանավորված է հանրակրթության բարեփոխումների շրջանակում հաստատության ուսուցչին ներկայացվող՝ մասնագիտական շարունակական կրթություն ստանալու պահանջների կիրառման անհրաժեշտությունից:
«Ուսուցիչների  միջազգային վերապատրաստում միջոցառման շրջանակում 2026 հունվարի 18-23-ը Ժնևում (Շվեյցարիայի Համադաշնություն) տեղի է ունենալու վերապատրաստում, որին նախատեսվել է ՀՀ դպրոցների ֆիզիկայի թվով 24 ուսուցիչների և Տեսական ֆիզիկայի և մոդելավորման ինստիտուտի՝ CERN կազմակերպության լաբորատորիաներում մուտքի համապատասխան թույլտվություն ունեցող չորս աշխատակիցների մասնակցությունը, որի շրջանակում իրականացվում է ուսուցիչների փորձի փոխանակում, մասնագիտական և կրթական զարգացմանն աջակցելուն ուղղված գործընթաց։

Ընթացիկ իրավիճակը և խնդիրները.
[bookmark: _Hlk215565051]Որոշմամբ ներկայացված փոփոխության անհրաժեշտությունը պայմանավորված է այն հանգամանքով, որ «Ուսուցիչների  միջազգային վերապատրաստում միջոցառումը կրելու է շարունակական բնույթ՝ 
· 2024թ. նոյեմբերի 10-ից 15-ը ք. Ժնևում (Շվեյցարիայի Համադաշնություն) տեղի է ունեցել վերապատրաստում, որին մասնակցել ՀՀ դպրոցների ֆիզիկայի թվով 17 ուսուցիչ և Տեսական ֆիզիկայի և մոդելավորման ինստիտուտի երկու աշխատակից,
· 2026 հունվարի 18-23-ը Ժնևում (Շվեյցարիայի Համադաշնություն) տեղի է ունենալու վերապատրաստում, որին նախատեսվել է ՀՀ դպրոցների ֆիզիկայի թվով 24 ուսուցիչների և Տեսական ֆիզիկայի և մոդելավորման ինստիտուտի չորս աշխատակիցների մասնակցությունը:
Ֆիզիկայի ուսուցիչների մասնագիտական զարգացմանն ուղղված փորձի փոխանակման ծրագրի նպատակն է Ֆիզիկայի ուսուցիչների համապատասխան մասնագիտական և կրթական զարգացմանն աջակցելը, ներառյալ փորձի փոխանակումը՝ դասընթացներ և սեմինարներ անցկացնելով, ֆիզիկայի հետ կապված ուսուցման և հանրային միջոցառումների կազմակերպումը Հայաստանում CERN կազմակերպության հետ համատեղ խթանելու համար:
    Որպես կրթության որակի ապահովման գործոն վերապատրաստումները հնարավորություն են տալիս մասնակիցներին ակտիվ ներգրավածություն ունենալ նաև Ճապոնական HyperKamiokaNDE, Ամերիկյան DUNE գիտափորձերին:
[bookmark: _Hlk215565330][bookmark: _Hlk215565336][bookmark: _GoBack]Որոշմամբ նախատեսվում է 1192 «Կրթության որակի ապահովում ծրագրի «11025. Ուսուցիչների  միջազգային վերապատրաստում միջոցառումը իրականացնել բյուջետային ծախսերի տնտեսագիտական դասակարգման «4639-Այլ ընթացիկ դրամաշնորհներ» հոդվածով և գումարը հատկացնել ««ԻՏՓՄ» Տեսական ֆիզիկայի և մոդելավորման ինստիտուտ» ՍՊԸ-ին, հաշվի առնելով, որ այն հանդիսանում է միակ կազմակերպությունը որը համագործակցում է CERN կազմակերպության հետ:
Վերոգրյալով պայմանավորված անհրաժեշտություն է առաջացել «Հայաստանի Հանրապետության 2025 թվականի պետական բյուջեի մասին օրենքում կատարել վերաբաշխում և լրացում, ՀՀ կառավարության 2024 թվականի դեկտեմբերի 27-ի N 2060-Ն որոշման մեջ իրականացնել փոփոխություններ և լրացումներ կատարելու ու ՀՀ կրթության, գիտության, մշակույթի և սպորտի նախարարությանը ՀՀ կառավարության պահուստային ֆոնդից հատկացնել 23,575.0 հազ դրամ գումար։ 

Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում ակնկալվում է Ֆիզիկայի ուսուցիչենրի մասնագիտական առաջխաղացում, հնարավորությունների ընդլայնում, փորձի փոխանակում:
Ծրագրի իրագործումը հնարավություն կտա ունենալ զարգացած, կրթության ժամանակակից մոտեցումներին տեղյակ, կրթությունն ու ինքնակրթությունը գերակայություն համարող ուսուցիչ, որի մասնագիտության գրավչության բարձրացումը ներկայում առաջնահերթություն է:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _Hlk213753773]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Նորոշման մեջ փոփոխություններ և լրացումներ կատարելու ու Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում չի առաջացնի կամ նվազեցում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ ԳՈՐԾՈՂՈՒԹՅՈՒՆՆԵՐԻ «1. ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ համար 1 մեգանպատակի թիրախային արդյունքի ցուցանիշի ապահովման պահանջից:
Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի հավելվածի 2-րդ՝ «Կրթության առկա վիճակը և հիմնախնդիրները գլխի 43-րդ և 45-րդ կետերով սահմանված, 3-րդ՝ «Կրթության մինչև 2023 թվականը զարգացման տեսլականը, նպատակը և ուղղություններըե գլխի  72-րդ, 73-րդ կետերով, 76-րդ կետի 2-րդ ենթակետով սահմանված թիրախային արդյունքների ցուցանիշի ապահովման պահանջից:
Միջոցառման անհրաժեշտությունը բխում է ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ բաժնի 1-ին, 3-րդ պարբերությունից, 3-րդ պարբերության 4-րդ կետից:
Միջոցառման անհրաժեշտությունը բխում է նաև ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված՝ ՀՀ կատավարության 2021-2026 թվականների Կրթության, գիտության, մշակույթի և սպորտի նախարարության բաժնի 7.2 կետով սահմանված միջոցառման իրականացման անհրաժեշտությունից՝ «Ուսուցչի մասնագիտական զարգացման և վարձատրության փոխկապակցված մեխանիզմների ներդրում:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան
